ՀԻՄՆԱՎՈՐՈՒՄ

1. Ներկա իրավիճակը, առկա խնդիրները

«Հանրային ծառայության մասին» Հայաստանի Հանրապետության օրենքի 8-րդ հոդվածով նախատեսված են հանրային ծառայության դասային աստիճանները (կոչումները): Նշված հոդվածը նախատեսում է, որ հանրային ծառայության առանձին տեսակների դասային աստիճանների (կոչումների) համապատասխանությունը սահմանում է Հայաստանի Հանրապետության կառավարությունը: 
Հանրային ծառայության դասային աստիճանները, դրանց տրամադրումը, շնորհումը կարգավորվում են պետական ծառայության առանձին տեսակները կարգավորող Հայաստանի Հանրապետության օրենքներով, որոնցով միայն սահմանվում է տվյալ պետական մարմնի դասային աստիճանների հետ կապված հարաբերությունները: Սակայն ներկայումս սահմանված չէ հանրային ծառայության տարբեր դասային աստիճանների և կոչումների համապատասխանությունը:  
Նկատի ունենալով, որ ներկայումս գոյություն չունի միասնական կարգ պետական տարբեր մարմինների դասային աստճանների համապատասխանության համար, ինչպես նաև նկատի ունենալով օրենքի 8-րդ հոդվածի և ՀՀ վարչապետի 2011 թվականի օգոստոսի 11-ի թիվ 765-Ա որոշման 2-րդ կետի պահանջները, անհրաժեշտություն է առաջացել ընդունել «Հանրային ծառայության առանձին տեսակների դասային աստիճանների կոչումների համապատասխանությունը սահմանելու մասին Հայաստանի Հանրապետության կառավարության որոշման նախագիծը:

2. Առաջարկվող լուծումները
Նախագծով առաջարկվում է սահմանել հանրային ծառայության առանձին տեսակների դասային աստիճանների կոչումների համապատասխանությունը, մասնավորապես` Հայաստանի Հանրապետության կառավարությանն առընթեր ազգային անվտանգության ծառայության, Հայաստանի Հանրապետության զինված ուժերի, Հայաստանի Հանրապետության կառավարությանն առընթեր ՀՀ ոստիկանության, Հայաստանի Հանրապետության դատախազության, Հայաստանի Հանրապետության արդարադատության նախարարության, Հայաստանի Հանրապետության դատական ծառայության, Հայաստանի Հանրապետության սահմանադրական դատարանի, Հայաստանի Հանրապետության քաղաքացիական ծառայության և հանրային ծառայության այլ կոչումների և դասային աստիճանների համապատասխանությունը:

3. Ակնկալվող արդյունքը
	Սույն նախագիծը կնպաստի, որպեսզի  համապատասխանեցվեն հանրային ծառայության առանձին տեսակների դասային աստիճաններն ու կոչումները:






ՏԵՂԵԿԱՆՔ

«Հանրային ծառայության առանձին տեսակների դասային աստիճանների կոչումների համապատասխանությունը սահմանելու մասին Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ

«Հանրային ծառայության առանձին տեսակների դասային աստիճանների կոչումների համապատասխանությունը սահմանելու մասին Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի  բյուջեում ծախսերի և եկամուտների էական ավելացում կամ նվազեցում չի առաջանում։

Ա Մ Փ Ո Փ Ա Թ Ե Ր Թ
«Հանրային ծառայության առանձին տեսակների դասային աստիճանների կոչումների համապատասխանությունը սահմանելու մասին Հայաստանի Հանրապետության կառավարության որոշման նախագծի վերաբերյալ կատարված առաջարկությունների
	Առարկության, առաջարկության
հեղինակը,գրության ստացման ամսաթիվը,
գրության համարը
	Առարկության, առաջարկության
բովանդակությունը
	Եզրակացություն
	Կատարված փոփոխություններ

	1
	2
	3
	4

	Հայաստանի Հանրապետության կառավարություն  /2011թ նոյեմբերի 18-ի թիվ 02/16.10/18775-11 գրություն/
	1.Լրացուցիչ քննարկման և հիմնավորման կարիք ունի «ՀՀ Սահմանադրական դատարանում շնորհվող դասային աստիճաններ» սյունակում ներառված Արդարադատության բարձրագույն պետական խորհրդական, «արդարադատության 1-ին դասի պետական խորհրդական» և «արդարադատության 2-րդ դասի պետական խորհրդական» (շնորհվում են ՀՀ Սահմանադրական դատարանի նախագահի կողմից) տողերի համապատասխանեցումը օրինակ ՀՀ դատախազությունում շնորհվող «Արդարադատության պետական խորհրդական», «Արդարադատության առաջին դասի պետական խորհրդական», «Արդարադատության երկրորդ դասի պետական խորհրդական» կամ ասենք ՀՀ զինված ուժերում շնորհվող «Բանակի գեներալ», «Գեներալ-գնդապետ», «Գեներալ-լեյտենանտ» (շնորհվում են ՀՀ Նախագահի կողմից) կոչումների տողերին: Իսկ, օրինակ, նույն «ՀՀ Սահմանադրական դատարանում շնորհվող դասային աստիճաններ» սյունակի «Արդարադատության 1-ին դասի խորհրդական» (շնորհվում է ՀՀ Սահմանադրական դատարանի աշխատակազմի ղեկավարի կողմից) տողի համապատասխանեցումը, օրինակ, ՀՀ զինված ուժերում կամ ՀՀ ոստիկանությունում շնորհվող «Գեներալ-մայոր» կոչման (շնորհվում է ՀՀ Նախագահի կողմից ) տողին, կարծում ենք ընդունելի չէ:  Նույն նկատառումը վերաբերում է նաև Ազգային ժողովում շնորհվող պետական ծառայության դասային աստիճաններ սյունակի պետական ծառայության 1-ին դասի խորհրդական (շնորհվում է ՀՀ ԱԺ նախագահի կողմից) տողին:
2. Հավելվածում ոչինչ չի նշվում «Դիվանագիտական ծառայության մասին» ՀՀ օրենքի 18-րդ հոդվածով սահմանվող դիվանագիտական աստիճանների և դրանց՝ այլ ծառայություններում շնորհվող դասային աստիճանների համապատասխանության մասին:  
3.«Քրեակատարողական ծառայությունում շնորհվող կոչումներ» սյունակի «Քրեակատարողական ծառայության արդարադատության փոխգնդապետ», «Քրեակատարողական ծառայության արդարադատության կապիտան և «Քրեակատարողական ծառայության արդարադատության ավագ լեյտենանտ» տողերից անհրաժեշտ է հանել «Քրեակատարողական ծառայության» բառերը, քանի որ «Քրեակատարողական ծառայության մասին» ՀՀ օրենքը  «Քրեակատարողական ծառայության արդարադատության փոխգնդապետ», «Քրեակատարողական ծառայության արդարադատության կապիտան և «Քրեակատարողական ծառայության արդարադատության ավագ լեյտենանտ» կոչումներ չի սահմանում: Նույն նկատառումը վերաբերում է նաև «ԴԱՀԿ ծառայությունում շնորհվող կոչումներ» սյունակի «ԴԱՀԿ ծառայության արդարադատության փոխգնդապետ» տողին, որից անհրաժեշտ է հանել «ԴԱՀԿ ծառայության» բառերը՝ նույն հիմնավորմամբ ինչ «Քրեակատարողական ծառայության մասին» ՀՀ օրենքի պարագայում:
4. Առաջարկում ենք Հարկային ծառայությունում շնորհվող կոչումներ սյունակի հարկային ծառայւթյան առաջին դասի պետական խորհրդականից մինչև հարկային ծառայության երրորդ դասի խորհրդականը տողերը շարադրել` համաձայն Հարկային ծառայության մասին ՀՀ օրենքի 211 –րդ հոդվածի: 

5. Որոշման նախագծում անհրաժեշտ է նշել, որ սույն որոշումն ուժի մեջ մտնելուց հետո ուժը կորցրած ճանաչել ՀՀ կառավարության 2006 թվականի մարտի 9-ի N 319-Ն որոշումը (Հայաստանի փրկարար ծառայությունում կամ այլ պետական մարմիններում ծառայություն անցնող քաղաքացիների կոչումների համապատասխությունը սահմանելու մասին), ՀՀ կառավարության 2007 թվականի նոյեմբերի 23-ի N 1376-Ն որոշումը (Հայաստանի Հանրապետության դատախազության աշխատողների դասային աստիճանները Հայաստանի Հանրապետության զինված ուժերի զինվորական կոչումներին համապատասխանեցնելու ցանկը սահմանելու մասին), ՀՀ կառավարության 2008 թվականի մարտի 6-ի N 244-Ն որոշումը  (Հատուկ քննչական ծառայության դասային աստիճաններին այլ պետական մարմիններում շնորհված զինվորական կամ հատուկ կոչումների (դասային աստիճանների, որակավորման դասերի) համապատասխանությունը սահմանելու մասին), ՀՀ կառավարության 2008 թվականի հոկտեմբերի 23-ի N 1203-Ն որոշումը (Հայաստանի Հանրապետության արդարադատության նախարարության քրեակատարողական ծառայության դասային աստիճաններին այլ պետական մարմիններում շնորհված զինվորական կամ հատուկ կոչումների (դասային աստիճանների, որակավորման դասերի) համապատասխանությունը սահմանելու մասին), ՀՀ կառավարության 2009թ. դեկտեմբերի 24-ի N 1501-Ն որոշումը (Զինված ուժերում, ազգային անվտանգության մարմիններում շնորհված զինվորական կոչումների, քրեակատարողական ծառայության, դատական ակտերի հարկադիր կատարման ծառայության կոչումների, դատախազության դասային աստիճանների, ինչպես նաև պահեստազորում ունեցած կոչումների համապատասխանությունը ոստիկանության կոչումներին սահմանելու մասին), ՀՀ կառավարության 2010թ. մայիսի 13-ի N 530-Ն որոշման (Հայաստանի Հանրապետության արդարադատության նախարարության քրեակատարողական ծառայությունում քաղաքացիական ծառայողների դասային աստիճանների համապատասխանությունը քրեակատարողական ծառայության կոչումներին, ինչպես նաև դրանք շնորհելու կարգը և պայմանները շնորհելու մասին) 1-ին կետը և դրանով հաստատվող հավելվածը, ՀՀ կառավարության 2008թ. սեպտեմբերի 4-ի N 991-Ն որոշման (Հայաստանի Հանրապետության կառավարությանն առընթեր Հայաստանի Հանրապետության ոստիկանությունում քաղաքացիական ծառայողների դասային աստիճանների համապատասխանությունը ոստիկանության կոչումներին, ինչպես նաև դրանք շնորհելու կարգը և պայմանները սահմանելու մասին) 1-ին կետը և դրանով հաստատվող հավելվածը: 
6. Միաժամանակ, ցանկանում ենք ընդգծել, որ ՀՀ Սահմանադրության 55-րդ հոդվածի համաձայն` բարձրագույն կոչումները շնորհում է ՀՀ Նախագահը: Հետևաբար, մեր կարծիքով ճիշտ կլիներ, որ վերոգրյալ կոչումների համապատասխանեցումը կարգավորվեր ՀՀ Նախագահի հրամանագրով:

	1. Ընդունվել է մասնակի



































2. Ընդունվել է






3. Ընդունվել է
























4. Չի ընդունվել








5. Ընդունվել է
































































6.Չի ընդունվել 

	Նախագծում «ՀՀ Սահմանադրական դատարանում շնորհվող դասային աստիճաններ» և Ազգային ժողովում շնորհվող պետական ծառայության դասային աստիճաններ  սյունակներում ներառված կոչումներն իջեցվել են մեկ սանդղակով: Սակայն անհրաժեշտ է նկատի ունենալ, որ և  Հայաստանի Հանրապետության Սահմանադրական դատարանի աշխատակազմի ղեկավարը և Հայաստանի Հանրապետության Ազգային Ժողովի աշխատակազմի ղեկավարը «Հանրային ծառայության մասին» ՀՀ օրենքի համաձայն, ընդգրկված են բարձրաստիճան պաշտոնատար անձանց խմբում: Բացի այդ, հենց նույն «Սահմանադրական դատարանի մասին» Հայաստանի Հանրապետության օրենքի 83-րդ հոդվածի համաձայն` Հայաստանի Հանրապետության Սահմանադրական դատարանում շնորհվող բարձրագույն դասային աստիճան է համարվում արդարադատության բարձրագույն պետական խորհրդականի դասային աստիճանը: Նույնը վերաբերում է նաև Հայաստանի Հանրապետության Ազգային Ժողովի աշխատակազմի ղեկավարի պաշտոնին` նկատի ունենալով, որ վերջինս բարձրագույն պաշտոնատար անձ է:








2.Նախագծում կատարվել են համապատասխան փոփոխությունններ:





3. Նախագծում  կատարվել են համապատասխան փոփոխությունններ:























4. Անհրաժեշտ է նկատի ունենալով, որ հարկային ծառայությունում շնորհվող կոչումներն արդեն իսկ «Հարկային ծառայության մասին ՀՀ օրենքով  համապատասխանեցված են հարկային ծառայության հատուկ կոչումներին, ուստի դրանք բոլորը նախագծում ներառելու անհրաժեշտությունը չկա:

5. Նախագծում կատարվել են համապատասխան փոփոխություններ:































































6. Հայաստանի Հանրապետության Սահմանադրության 55-րդ հոդվածի համաձայն` Հայաստանի Հանրապետության Նախագահը շնորհում է բարձրագույն կոչումներ, որը չի ենթադորւմ, որ բարձրագույն կոչումները շնորհում է միայն Հայաստանի Հանրապետության Նախագահը: Բացի այդ, օրինակ «Սահմանադրական դատարանի մասին» Հայաստանի Հանրապետության օրենքի համաձայն` Սահմանադրական դատարանում բարձրագույն կոչումները շնորհում է Սահմանադրական դատարանի նախագահը, և օրենքի այդ դրույթը մինչ օրս հակասահմանադրական չի ճանաչվել:

	
	
	
	



